
Abstract

This contribution seeks to explore the main sources of Basque family names: patro-
nymics, toponyms and nicknames (oikonymic, social and lexical). Family names which
are possibly based on oikonymic nicknames could be explained by two competing hypoth-
eses: a) they come from nicknames; b) they were born as a consequence of the deletion of
a genitive of place. In fact, some family names like Arretxea, Etxeberria, Indartea... can
only be explained by means of the deletion of a genitive of place, since, otherwise, they
would not have the final -a. Lastly, this paper comments on the oikonymic nicknames for-
mation processes: palatalization, deletion of the ending -a or -ea, deletion of the desinence
-nea (with the occasional addition of a hypocoristic suffix), the use of accent shift and, fi-

nally, the combination of two processes.

1. Sarrera

Euskal deituren sistema aspaldixko finkatua dugu eta ez du aldaketa handirik izan
azken mendeotan. Trentoko Biltzarrean (1545etik aitzina) hartutako erabakiek zerikusi
handia izan bide zuten finkatze horretan, baina xvii. mendean, artean ere, zalantza
franko zeuden jendea aipatzeko tenorean, sortetxearen izenean oinarritutako izengoitia-
ren bidez egiten baitzen zenbaitetan, finkatu nahi zen deituraren bidez egin beharrean:

Existe mucha confusién entre los apellidos y los nombres de las casas donde na-
cfan (...) Marfa de Auloa, siendo el [apellido] paterno Arruertena (...) Joanes de Esco-
larena, siendo el paterno Zozaia (...) Ernando de Escolenea, siendo el paterno Escola-
rena (...) (Sunbilla, xvir. m., Hernandorena).

Euskal deituren iturburuak, funtsean, ondoko hauek dira:

1.1. Patronimikoak

Hauek, sistema bizirik egon zen bitartean (1x. mendetik xv1.era, goiti-beheiti),
belaunaldi batetik bestera aldatzen ziren, hots, aitatik (gutitan amatik) seme-alabe-
tara, eta azken hauen identifikatzailea —ezin garai hartakoa «deitura»-tzat hartu—
aitaren lehen izenaren gain moldatzen zen: Garcia Semenitz d’Assiayn, filltz de don
Semen de Caualdjca (Irunea, 1269), lohan Sang fiio de don Sancho Martinez (Gas-
teiz, 1282)..., eta aldaera bat baino gehiago izan zitzakeen dokumentazioan: Garcia
Ferrande¢ de Tayssonar = Garcia Ferrandiz de Tayssonar = Garcia Ferrandeyz = Gar-
cia Ferranditz de Tayssonar (Taxoare, 1227), don Romir Sanchey¢ d’Asiayn = Don

Romiro Sancheitz de Assinin (Iharte - Asiain, 1247, 1250) edo Orti Semenez de Az-
queta = Fortun Semeroiz de Azqueta = Forti Semeroiz de Azqueta (Artaxoa, X11. men-
dea), seinale artean finkatu gabe zeudela. Hemen sartu beharko ditugu, halaber, pa-
tronimiko atzizkirik ez izanda ere halakotzat funtzionatu duten lehen izenak ere:
Garcia, Gil, Miculas, Miguel eta beste anitz, Mayora eta Oneca emazteki izenak barne
direla, matronimikoak gure artean arrunt urriak izanagatik ere.

1.2. Toponimoak
Sail honetan azpisail bat baino gehiago daude:

1.2.1. Auzo, herri, hiri eta ibar izenak: Arbizu, Bilbao, Buztintze, Eiheralarre, Eli-
zondo, Iriarte, Iribarren, Irigibel, Irigoien, Iriondo, Lazkano, Uribarren, Zubiri...

1.2.2. Etxe izenak: Etxeberria, Karlosena, Mitxelena, Pedroarena, Salaberria, Xo-
raxurid...

1.2.3. Mikrotoponimoak (aurkintza izenak): Arrizabalaga, Intsausti, Lertxund,
Mugartza, Zubiaurre... Hauetako asko baserri izenak dirateke alabaina, deizioa koka-
turik zeuden lekutik hartu bazuten ere maiz aski.

1.3. Izengoitiak
Multzo honetan ere azpimultzo bat baino gehiago ditugu:

1.3.1. Oikonimoetan oinarri duten izengoitiak, hots, etxe izenetatik sortu dire-
nak: Arretxe (< Arretxea), Bidondo (< Bidondoa), Dorai (< Doraia), Etxeberri (< Etxe-
berria), Salaberri (< Salaberria)... Hauek dira, hain zuzen, lan honetan bereziki az-
tertu gogo ditugunak.

1.3.2. Gizarte izengoitietan iturburu dutenak. Lanbide edo gizarte maila (zentzu
zabalean ulerturik) adierazten duten hitzetan dute etorki: Eskutari, Lander... Ergoie-
neko Senar deitura ere hemen sartu beharko, itxuraz.

1.3.3. Izengoiti lexikalak (ikus Viejo 1998: 121 eta Salaberri 2009b). Multzo
honetakoak aurreko bietakoei kontrajartzen zaizkie, pertsonaren beraren ezaugarria
adierazten dutelako, ez ingurunean, baina kanpoan, dagoen zerbait, hots, ez diote
espazioari edo gizartean lagun horrek duen egoerari erreferentzia egiten. Izengoiti
lexikaletan honako azpisail hauek egin ditzakegu:

1.3.3.1. Ezaugarri fisikoren bat adierazten dutenen artean biziki ohikoa da per-
tsonaren larruaren kolorea edo ilearena nabarmentzen dutenak: Beltza,
Esku(t)xuri, Gorri(a), Gorritxo, Urdin, Xurio...

1.3.3.2. Pertsonaren tamaina ere azaltzen da, maiz xamar izengoititako, baina
gutitan finkatu da deituratako: Andia, Luzea, Txikirrin, Zabala, Za-
balo...

1.3.3.3. Agirietan arruntak dira edertasunari erreferentzia egiten dioten izengoi-
tiak, baina deituratzat gelditu direnak urriak dira, Ederra eta Ofiederra
besteak beste, eta menturaz baita Polit ere.

1.3.3.4. Indarra ere estimatua da egun eta estimatuagoa bide zen behinola. Dei-
tura bakarra gogoratzen zaigu orain, hala ere, ildo honetakoa (gehiago
ere badirateke, jakina): Sendoa.

1.3.3.5.

1.3.3.6.

1.3.3.7.

1.3.3.8.

1.3.3.9.

Ilearekin edo ile faltarekin zerikusia duten izengoitiak ardura agertzen
dira dokumentuetan, baina bide honetako gaurko deiturak bakanak dira;
Nafarroan Ixurko dugu, Galbarra segur aski izen bereko herri izenetik
hartua baita. Erdaraz Crespo eta Calvo ongi ezagunak dira.

Pertsonaren izaera ere maizxko aurkitzen dugu izengoitietan, nahiz be-
hin edo beste izaerazkoa den edo gorputzezkoa arrunt garbi ez den ageri.
Deituratzat bizirik daudenen artean, Ona eta Ongai ditugu onesgarrie-
tan, eta gaitzesgarrietan Garratza eta Gaiztarro, baina azken hau, den-
boraz, lehen izentzat ere ibiltzen zen eta patronimikoa sortu zuen (Gaz-
tarroiz). Gorputzari dagozkionetan izaerazkoa ere izan daitekeen Zallo
dugu, eta maingu-rekin loturik dagokeen (ez da segurua) Makua.

Buru eta gorputz arintasun, argitasun eta zorroztasunarekin —edo
hauen faltarekin— lotuak ere usaiakoak ziren behiala, orain horieta-
tik ateratako abizenak asko ez diren arren: Arin, Zoroza (zorrotza-rekin
lotu behar bada bederik). Beharbada Ezker, Ezkerra, Ezkerro ere hemen
sartzekoak izanen dira, orain gutxi arte, zenbait eremutan behinik behin,
ezkerra izatea gaizki ikusia baitzen. Honen osagarria den Eskubi bizirik
dago orain, baina guk ez dugu agirietan aurkitu, segur aski nabarmena
eskuina izatea ez, baizik ezkerra izatea zelako.

Animalia izenetan iturrama duten izengoitiak ohikoak izan dira eta dira
gure onomastikan, normalki eramailea animaliarekin alderatzen eta
identifikatzen delako, hots, aberearen ezaugarri nabarmenena ematen
zaiolako. Deitura gisa bakarrik Arzza dugu orain gogoan, eta hau zalan-
tzazkoa da, toponimikoa ere (‘hartzea’, ‘harridia’) izan daitekeelako.
Bukatzeko, adinarekin zerikusia dutenak ditugu, aski ugariak ezizenetan,
baina ez deituratako finkatuetan. Egia erran, Zarlarruki-tik (< zabar + la-
rru, eramaileak pertsona zahar baten larrua zuelako, irudi duenez, zuen
adinerako larrua aski andeatua zuelako edo) atera den Zarraluki Zarai-
tzuko deitura besterik ez zaigu gogotaratzen, eta hau itxura fisikoa adie-
razten dutenen artean ere sailka daiteke, 1.3.3.1. puntuan sartu ditugu-

nekin alegia.

Lan honetan bakarrik oikonimoetan jatorri duten izengoitiez ariko gara, baina ar-
gitu nahi dugu, aurrera baino lehen, usu bi aukera ditugula gure leku deiturak azal-
tzeko garaian:

a) Etorkiz etxe izengoitiak direla kontu egitea: Arretxea, Bordaberria, Etseberria,
Etxeberria, Gamioa, Gaztelua, Indartea, Iturraldea, Kaminondoa, Karrika-
burua, Salaberria, Salaburua, Zubiria — Arretxe, Bordaberri, Etseberri, Etxe-
berri, Gamio, Gaztelu, Indart, Iturralde, Kaminondo, Karrikaburu, Salaberri,
Salaburu, Zubiri...

Bide honetatik bukaeran artikulua falta duten deitura oikonimikoak azal di-
tzakegu, baina ez kasu frankotan aurkitzen ditugun artikuludunak: Arrezxea,
Etxeberria, Salaberria, Zubiria, e.a.

b) Beste aukera, jatorriz euskaraz gibelean leku genitiboaren hondarkia zutenak
izatea da (ikus AV, 21. or.), maiztxo artikuluz hornituak etxe izenak baziren,
eta artikulurik gabe auzo, herri edo ibar izenak baziren. Cf., dokumentazioko

lekukotasunetan, ondoko deizio konposatu hauek: Eneco Arceiz Iriarteco
(Iriartea), Garcia Lopeiz Barbatai[n]go (Barbatain), Garcia Yuainnes Gua-
raycoechecoa (Garaikoetxea), Garcie Ortiz done Miqueleco (Done Mikele), Ma-
ria Arceiz Iturrico (Iturria), Miguel Sanz Laucacoa (Lauza), Pero Periz Gorte-
lugequoa (Gorteluzea)... Bakunak franko gehiago dira, honako hauek, besteak
beste: Ansso Gascueco (Gaskue), Ansso Olacarizquetaco (Ollakarizketa), Cata-
lin Michelarenecoa (Mitxelarena), Domeca Navacco (Nabatz), Dota Ovanosco
(Obanos), [Elnecones Yrunieco (Irusiea), Eneco Urruticoa (Urrutia), Garcia
Echandico (Etxandia), Garcia Oivarco (Oibar), Garcia Cubirico (Zubiri), Gar-
cia Eulzco (Eultz), Miguel Arreco (Arre), Orti Biurrungo (Biurrun), Peru Ara-
mendiquo (Aramendia), Sandor Mendigorrico (Mendigorria)...

Hauek guztiak, Erdi Aroan, holaxe agertzen dira anitz aldiz dokumentazioan,
euskal eran, baina garai batetik aitzina beti erdarara itzulirik azaltzen dira, itzul zi-
tezkeen heinean usu, hots, Orti Sanz de Legarra, Pero Saes de Voliaga, Garcia de
Cerca el Pozo, Garcia Miguel de la casa de Losa, Maria Pieca de la Era moduan,
inoizka bi erak nahasten badira ere: Pedro Yaurico de Oyerca, Pedro de Landa Ar-
teco, Onecha Legarrecoa de Esparca, Yenego de Bassaburuco; Maria Cubico et Peydro
de la Puent, su marido; Semeno Larracecoa edo Semeno de Larraga, e.a. Azken lekuko
hauek erakusten dute adibidez (eta hauek guk asmatu deizioak dira) Garzia Mi-
txelenekoa edo Orti Karlosenekoa-ren modukoak! agirietan Garcia de Michelena eta
Orti de Carlosena zirela eta gero, hemendik, eta behin erdarazko de preposizioa gal-
duz gero, Michelena eta Carlosena horiek deituratzat finkatu zirela. Egia erran, -4o
eta de-rik gabeko aldaerak goiz azaltzen dira dokumentazioan, hain segur ere eskri-
bauek, edo eskribau batzuek behinik behin, ohitura hori zutelako: Orti Erro (1003
eta Orti Erroco, data berean edo bertsuan, Artaxoa, Jimeno 1968: 25, 32), Domiqu
Espar¢a, Domiqu Subi¢a (x11. mendea, Garzia Larrageta 1957: 104, 108), Garcia
Burunda (1350, Carrasco 1973: 308), Machin Baztan (1366, ibid., 570), Sancho
Gorga (ibid., 479), e.a.

Nolanahi ere, identifikatzailea sortetxearen izenetik abiaturik eratzea kontu zaha-
rra da gurean. Cf. hauek: «... la casa de Goyenechea [...] Item esto es de Toda Go-
yenechea [...]» (Zai, Nafarroa, 1290, Ostolatza 1978: 314), «Pero Butron e Juan-
chen d’larga, moradores en el solar d’lar¢a» (Lazkao aldean 1426; Hid. et al. 1989:
1, 1. or.), Juanes de Legarrea de la casa de Legarrea, Pedro de Yriartea o Errea de la
casa de Yriartea» (Etsain 1640, UE.p., 40).

Egia da, geroxeago ikusiko dugun moduan, Etxalarko egungo Lopénia-tik Lopéne
izengoitia ateratzen dela, ez Loperena, jakina, baina egia da, berebat, oikonimoa xviI-
xviiL. mendeetan Loperena izanik, gero Xix-xx.etan Loperenea bilakatu zela eta ondo-
ren aipatutako Lopénia atera zela, eta hortik izengoitia. Erran nahi dugu garai batean,
oikonimoa Loperena zelarik izengoitia ere Loperena bera zatekeela, nahiz beste aukera
ere, Lope alegia, beti aintzat hartzekoa den (cf. herri bereko Martikorena > Martiko-
nea > Martikonia, Martikenia — Martiko edo Marttiko).

! Nolanahi ere, Gracia domequarenaqua (Grazia Domekarenakoa, Domekarena etxekoa, Domike-
nid bihurtua egun, Etxalekun) bezalako batzuk ere (-akoa dutenak alegia, ez -¢koa) izan dira eta orain-

dik ere badira.

Leku genitiboaren erabiltzea oraindik bizirik dago euskaraz mintzatzen den alder-
dian lagun bat zein etxetakoa den adierazi nahi denean, nahiz, jakina, egun deitura
berririk ez den sortzen bide honetatik. Halaber, eta -rena bukaera duten deiturak ja-
torriz oikonimikoak izan arren (ez patronimiko edo matronimikoak, gutiz gehiene-
tan), egun genitiboa bizi-bizirik dago pertsona bat noren seme edo alaba den aditzera
emateko, eta, tarteka ilobetara ere igaro daiteke genitibodun forma. Kasu honetan
ere, bistan da, genitibodun forma horiek ez dira abizentzat finkatzen, erran dugun
bezala deitura sistemak aspaldixkodanik aldaketarik onartzen ez duelako.

Etxea oinarritzat dutenak, Goizuetan erraterako, ondoko hauek dira, besteak
beste: Amaia Zabaletanekoa, Ixiar Untxarikoa, Jabier Zinkonekoa, Jexux Errene-
koa, Koro Loidinekoa, Maritxo Torrekoa, Miel Labekoa, Mila Zabalakoa, Oxe Jabier
Urrutinekoa, Patxi Yandenekoa... Hitzen ordena kontuak direla eta, esan behar da
Urumearen ertzeko herrian berdintsu erabil daitezkeela ordena hori aldatuz, hau
da, Erreneko Jexux, Labeko Miel, Loidineko Koro, Torreko Maritxo, Untxariko Ixiar,
Zinkoneko Jabier... Maizago zein ordena erabiltzen den? Ziur esaterik ez dugu; be-
harbada ohitura kontuak ere badira, baina susmoa dugu bitik batean izena + -koa or-
dena maizago erabiltzen dela -ko + izena baino.

Lekuzko atzizki honekin lotutako beste kontua da izenaren ondotik ematen de-
nean artikulua erabiltzen den edo ez. Goizuetan eta beste hainbat tokitan erabiltzen
da, baina Lizundiak idazten duenez (1977; ikus Salaberri 2003: 135), Durango al-
dean, esaterako, ez da jartzen: Juan Dunabeitiko, Julian Uriengo, Felipe Gueneko,
Angel Lapitteko, Matias Larriiiako, Margarita Etxeiteko, Julian Solabizkarko... Gaur
egun isoglosak nondik nora doazen ikustea interesgarria izanen litzateke, eta diakro-
nikoki zer gertatu den aztertzea ere bai (cf. gure lehen idazlearen Bernard etchepare-
coac eta Mossen Bernat echaparere cantuya).

Etxearen nagusia —edo honen ezaugarriren bat— aintzat hartuz lotura hori ere
egin daiteke. Kasu honetan -en genitibo atzizkia erabiltzen da: Axun Manolirena,
Bixente Bixkiarena, Koro Makatxarena, Mari Joxe Besamotxarena, Xabier Telefonix-
tarena... Hemen ere, ordena kontuari gagozkiola, alderantzizko ordenan eman dai-
tezke: Bixkiaren Bixente, Makatxaren Koro... Baina azkeneko ordena hau ez da oso
ohikoa, arrunt gutxitan erabiltzen dena baizik. Hortaz, bi genitibo hauen arteko ez-
berdintasun nagusietako bat ordenaren erabileran dago: -ko izenaren bi aicketan joan
daiteke, baina -en atzizkia ia beti izenaren ondoren aurkitzen dugu, artikuluarekin
(-ena), bistan da.

Luzaiden, berriz, -ko-ren bidezko izenlaguna arrunki aitzinean dago, ez gibe-
lean (ikus Salaberri 2003: 114-115 eta Kamino & Salaberri 2007: 5, 15 et passim):
Agerreko Martxelo (Agerrea), Amallaingo Janpier (Amallaunea), Bidarteko Ferranddo
(Bidartea), Bidondoko Piarre (Bidondoa), baina hemen ere atzean emateko aukera
bada: Dominika Ortxaixenekua (Ortxaixenea), Maria Luixa Madaritxetakua (Mada-
ritxeta). Garaziko herri honetan, dena dela, oikonimoaren oinarria ere erabil daiteke
lehen izenaren ondoan: Elena Xurgina (Xurginaenea etxekoa), Pedron Altzon (Altzo-
nenea etxekoa), Peio Bartzelona (Bartzelona etxekoa) edo oinarria bakar-bakarrik, fe-
meninoak -(¢)sa duelarik: Azzo joan zen Toloxesa Baionarat (Toloxa-ko etxekoandrea);
beste pare batzuk hauek dira: Agerre / Agerresa (Agerrea), Antxuriz / Antxuizesa (An-
txurizenea), Hargina | Harginesa (Harginaenea), Karrikaburu / Karrikaburusa (Karri-
kaburua), Xaindu | Xaindusa (Xainduaenea). .. Ikus Kamino & Salaberri (2007: 62).

2. Etxe izengoitien inguruan

Obhitura zaharra da, ikusi dugun bezala, etxe edo baserri bateko nagusiari etxeko
izenaz deitzea, edo norbaiti erreferentzia egiterakoan bizi (izan) den etxea aintzat
hartzea, eta hauxe da bereziki aztertuko duguna, hots, etxe izenaren eta goitizenaren
artean formaren aldetik lotura ertxia erakusten duten kasuak. Lotura hau era desber-
dinez egin daiteke: palatalizatuz, izengoitian oikonimoan ageri ez den osagairen bat
agertuz (atzizki hipokoristikoren bat adibidez), oikonimoa laburtuz, azentuaren bi-
dez, e.a. Gatozen, bada, polikiago ikustera nolako baliabideak erabiltzen diren etxe
izenak eta goitizenak bereizteko garaian:

2.1. Palatalizazioa

Jakina da euskaraz hitz bati habardura berezia emateko dagoen baliabide nagu-
sietako bat bustidura erabiltzea dela (cf. gizon — gixon, bizi — bixi...), eta orobat
izen ttipiak (cf. Ana — Ana, Benantzio — Benantx(i)o, Dolores — Dollores eta Dolo-
rex, Fernando — Ferranddo, Natalia — Nattali, Sole(dad) — Xole, Salaberri — Xala,
Zubiri = Xubiri...) eta izengoitiak sortzeko (cf. zapo — xapo, Arotza — Arotxa, po-
tzolo — Potxolo...). Haur hizkeran ere arrunt erabilia da palatalizazioa (cf. hotz egiten
du — hotx itteri ddu, zer duzu? — xer duxu?...).

Etxe izenetarik abiaturik izengoitiak erdiesteko egiten den palatalizazioa dela eta,
honako aukera hauek aurkitu ditugu:

a) s — x: Arrdsenia — Arréxene (It.), Arrdsia — Arréxe (El.), Deséla — Dexdla
(EL), Espelosin — Expdlsin (Sun.), Porrdsta — Porroxtd (Goi.), Tomdsenia,
Tomdsnia — Tomdxené, Tomdxné (EL.).

b) z — x: Bekoziibi — Békoxubi (El.), Borddzpi — Bordaxpi, Domi-
nazpi — Dominaxpi (Goli.), Endzti — Enaxti (Ar.), Gazténéa (< Gazito-
nea < Gagitorena, Gaztoneko bérda — Gaxito (Am.), Zabdla — Xabali (Goi.),
Ziméldi — Ximéldi (El.).

c) ts—> tx: Latsdbia (< Latsabea) — Latxdbe (El.), Pertaldts — Pertaldtx (Ari.).

d) 1z = we: Aldintzin — Aldimixin (Gol.), Altzwikorda (Altzugaraia > Altzigaii
ere badago) — Altxiigai (El.), Batzabaléa — Batxdbal, Batxabdil (Ari.), Erra-
txtiriz — Erratxitx (Ari.), Intzekorda (< Intzeko borda; Intzea > Intzia ere ba-
dago) — Intx (EL), Zapatonéa — Xapdto (Ari.).

e) t — tt: Arterenea > Arténia — Artténe (EL.), Bénta — Béntta (An.), Badta
(< Bagata < Bagatea) — Badtte (El.), Erndtenia (< Arnotenea) — Erndttene
(Oitz), Karréto — Karréttd (Gol.), Lakdtenia — Lakdtte (EL.), Lopetenia (< Lo-
petenea) — Lopéttene (Gaz.), Portolo — Porttolé (Got.).

f) d — dd: Alddlurria (< Aldalurra) — Aldddlur (El.), Domék(e)nia (< Do-
mekenea) — Ddoméka (EL.), Inde — Indde (Berr.), Errdndonekérda,
Errandenekorda (< Errandoneko borda; Errandonea > Errdndonia ere ba-
dago) — Errdnddo (El.), Landdburua — Landddburu (EL).

g) Zenbait aldiz bi aldaerak, palatalizatugabea eta palatalizatua, batera aurki-
tzen ditugu, behin edo beste funtzio banarekin: Gaztélua — Gaztélu (na-
gusia), Gaxtélu (maizterra); Martikonea > Martikonia, Martikenia — Mar-
ttiko eta Martiko; Mendjondokérda (< Mendiondoko borda; Mendjondua ere

bada) — Mendjéndo (aita), Menddjonddo (semea); Miirdenia — Murdéne
eta Murddéne; Zamitelua — Zamdtelu eta Xamdteliy; Zamwinia, Zambwinja
(< Zamudionea) — Zanbiiio eta Xanbiiio, Xamiiio, denak ere Etxalarren (Ape-
zetxea & Salaberri).

Ikusten den bezala, ardura palatalizazioa izengoitiak sortzeko ibiltzen diren beste ba-
liabide batzuekin batera agertzen da; Goizuetan eta Aranon, argibidez, bustidura ez ezik
azentuak ere desberdinak dira oinarrizko etxe izenean eta izengoitian (ikus aitzinago).

2.2. Etxe izenaren bukaerako -2 edo -ea ezabatzea

Ez oraintxeko kontua da hau. Salaberrik (2003: 133-134) honako adibide hauek
biltzen ditu: «Pedro de Manary [...] vecino [...] en la caseria de Mannaria» (Du-
rango, 1498), «Sancho de Veoyde, morador en el lugar de Veoydea» (Markina,
1512). Eta dokumentazioan bertan agertzen diren berdinketa hauek erakusten
ditu: fuan de Larravri = Juan de Larravria (Markina, 1512), Christobal de Esta-
con = Christobal de Estacona (Markina, 1512), Miguel de Abaytu = Miguel de Abay-
tua (Markina, 1511), Esteban Axtarlo = Esteban Axtarloa (Ziortza, 1556).

Gaurkoagoak dira ondoren emanen ditugun beste hauek: a) genitibo hondarkiari
bukaerako -2 edo -ea kentzen diotenak, eta b) genitibo hondarkia ez dutenei -4, eta
zenbaitetan azkeneko -ea ere bai, kentzen diotenak.

a) Albinia — Albine (It.), Aminea — Amine (Les.), Apézenid — Apézené (Eu.),
Beltranid — Béltrané (Eu.), Gartxénja — Gartxéne (An.), Loprénia — Lopréne
(Sal.), Luisenia — Luisene (Zubi.), Martjérnia — Martjérne (Oitz), Matxite-
nea — Matxitene (Les.), Mikéltxonid (< Mikeletxorena) — Mikéltxoné (Eu.),
Otxdnia — Otxdne (Lab., Sal.), [XJwdlpitzenid (< Juanlopitzena) — [X]wdilpi-
tzené (Eu.), Xixtérnia — Xixtérne (It.).

b) Agérria — Agérre (Err.), Agorreta — Agorret (Beskoitze, Duhau 2003: 334),
Albérrua — Albérro (Am.), Andalorréa — Andalérre (Ari.), Arrétxia — Arré-
txe (Sun.), Artxéa — Artxe (Am.), Barrdntxja (< Barrenetxea) — Barrdntx, Ba-
tzabaléa — Batxdbal, Batxabdil (Ari.), Bidéndwa — Bidéndo, Biddrtja — Bi-
ddrt (Luz.), Burkdtzja — Burkditz (Err.), Datxipja — Datxipi (Am.),
Dolatxéa — Doldtx (Ari.), Dértoa (< Dorrotoa < Dorretoa) — Dérto (Dérto
Joxé deizioan, hots, ez Dérto huts-hutsa; Eu.), Edarréta — Edarrér (Luz.),
Exézarria — Etxézar (Oitz), Gdmjoa — Gdmjo (Err.), Garroa — Garro, Ha-
ranederrea — Haraneder, Harrieta — Harriet (Bes.), Hégia — Hégi (Onda.,
Arn.), Indartéa — Inddrt, Iriertéa — Iriért (Ari.), fndja — Inde (An.), Irir-
tea (< Iriartea) — Irirte (EL), ltxinikja — ltxinike (An.), fxmldrtjd — Ixtaldrt
(Err.), Kaminva — Kamio (It.), Karakétxja — Karakdtx (Err.), Kokdtxja (An.) /
Kokétxia (Oitz) — Kokétx (An., Oitz), Kortaria — Kortdri (Ari.), Larral-
déa — Larrdlde (Ari.), Larréiie — Larréin (Err.), Maatxéta — Maatxét (Luz.),
Mdixtamattia (< Mariestebanbaita) — Mdixtamatté (It.), Mokérrod — Mo-
kérro (Ev.), Oldsua — Oldso, Oldzarria — Oldzarre (Sal.), Ormartéa — Or-
mdrt (Ari.), Salabérrje — Salabérri (Err.), Txdberria — Txdberri (Sal.),
Ubéldja — Ubélde (Err.), Ubagonea — Uhagon, Uzpuruia — Uzpuru (Bes.),
Zamdlla — Zamdil (An.).



826 PATXI SALABERRI ZARATIEGI, JUAN JOSE ZUBIRI LUJANBIO

2.3. Etxe izenaren bukaerako -2 ezabatzea eta bustidura

Apézenia — Apéxené (It.), Arrdsenia — Arrdxené (It.), Erndtenia — Erndttené
(Oitz), Estdmua — Extdmo (Sun.), Lopétenia — Lopéttené (Gaz.), Zubildja (< Zubial-
dea) — Xubilde (It.), Zamdtelua — Xamdtelu (eta Zamdtelu, EL.).

2.4. Genitiboaren hondarkia ezabatzea

Etxe izenari genitiboaren hondarki osoa kentzen zaio: Amalliinja — Ama-
ldu | Amalldusa (Luz.), Antonjénja — Anténjo (Onda., Arn.), Arginénja — Argin
(Err.), Bérgatxénja — Bergdtx (Err.), Donférminené (< Donferminenea) — Donfér-
min (Goi.), ]xtz/eoten]ﬂ — Ixtikér (Err.), Kanakdnja — Kandko (An.), Kartxdte-
nia — Kartxét (Dona.), Kaxdinja — Kaxdu (Arn.), Maestrdinja — Maéstru (Luz.),
Maitonéa — Maito (Ari.), Martiskenia — Martisko (Saldias), Matxintonéa — Ma-
txinto (Ari.), Maxtonja — Mixto (Am.), Mikeldinja — Mikeldn (Luz.), Mingdtxe-
nia — Mingétx (Dona.), Mamutsénja — Mamiits (Err.), Martikoténja — Martikdt
(Err.), Noblerenea — Noble (Bes.), Oxeténja — Oxét (Arn.), Petrinja — Pétri (An.),
Xabdltenia — Xabdlr (Dona.), Xamarnéa — Xamdr (Ari.), Xenperénja — Xenpér
(Err.), Txurdinéa — Txirdi (Ezk.).

2.5. Genitibo hondarkiaren ezabaketa eta bustidura

Aurreko gertakariaren antzekoa da; aldea, berriz, kontsonantea bustitzen dela:
Errdandenia — Errdnddo (It.), Erratzenea — Errdtxo (Sun.), Koméntzane — Komén-
txa (Ezk.), Plazenéa — Pldxe (Ezk.), Zapatonéa — Xapdto (Ari.).

2.6. Oikonimoaren azken zatia ezabatzea, eta, inoiz, beste elementuren bat,
atzizki hipokoristikoa gehienbat, eranstea

Arginénja — Argintto (Am.),> Mdi[xJwanid (Marijuanena 1726-27an) — Mai[x]wdin-
tto (ttikia da; Mai/xJwdne arruntean, Eu.),> Mokotikobérda — Mokétto (Oitz),
Oztabanéa — Ozta (Ari.). Sail honetan -(r)en / -(e)ko + borda duten baserri ize-
nak ere sar daitezke, baina hauen azpian oinarriko etxearen izena ere egon liteke:
A(r)otzenekdrda (< Arotzeneko borda; Arotzenea ere bada herrian) — Adtxené (ElL.),
Sastrjainbérda — Sdstrja (Ert.), Zipuntekobdrda — Zipint (Ari.).* Artetan -tegia
atzizkia da lekutzen dena: Xurtotegia — Xurto, Xuxutegia — Xuxu (Bes.). Behin edo
beste higatze fonetikoak eta oikonimoa elkarketan joateak eragin diotela dirudi: 7xa-
méberri (< Txamoraberri; Txamiézar < Txamorazar ere bada) — Txamd (Goi.).

2 Cf. Kastdnja (Castorena, 1726-27an, Castorenea 1825ean, Castorena 1826an) — Kaztdn, edo
Xixpérrje (Chisperria 1825¢an eta 1826an) — Zizpérri Erratzun, biak ere mutil handiak direlako (Fe-
lix — Feliz, Jesus — Jezuz eta besteren ildotik).

3 Neke da jakitea Mai/x]wdintto honen azpian genitibodun forma dagoen (Marijuanene) edo oi-
narri hutsa (Marijuan) eta -tto, oikonimoa haplologiaz Mari[xJuanenea-tik Mari[xJuanea-ra igaro bai-
tateke, eta hemendik Mdi/x]wdinid-ra.

4 Hau, hala ere, ez da beti gertatzen: Agerrekoborda — Agerrekoborda, Harrietakoborda — Harri-
etakoborda (Bes.).

Beintza-Labaienen bukaerako -2 edo genitiboaren hondarkia galtzen denean gi-
zonezkoen izengoitiek, gehienetan, -o hartzen dute: Arrdintzenia — Arrdintxo, Béin-
txenia — Béintxo, Bordsenia — Bordso, Buxindenia — Buxindo, Gardxnia — Gardxo,
Tidrria — Iidrro, Jodndenia — Jodndo, Jodntonia — Jodnto, Jodntxenia — Jodntxo,
Midndenia — Midndo, Petriknia — Petriko, Pizdrnia — Pixdrro, Suittenia — Xuitto,
Txispia — Txispo, Xardxia — Xardxo, Xorgini(e)nia — Xorgifio. Baina salbuespenen
bat ere bada: /7dtia — Iidte. Bokal hori (0) azaltzearen arrazoia etimologikoa da kasu
batzuetan, ikus daitekeen moduan (Joando, Joanto, Petriko...), baina besteak analo-
giaren gain eman beharko ditugu (Graxirena > Gardxnia — Gardxo, adibidez).

Inguruko herrietan ere zenbait adibide aurki daitezke: Errdndenia — Errdnddo
(Errando dugu oikonimoaren oinarrian; It.), Katxdlinia — Katxdlo (Katxalin dago
oinarrian, It.), Koskdrrenia — Koskdrro (Coscorrena 1709an, Koskor-etik, antza), Mar-
tiskenia — Martisko (Martisko izen ttipitik, Sal.), Zurginia — Zurginio (Zurguinienea
1726an, zurgin-etik, jakina).

2.7. Azentua

Goizuetan etxearen edo baserriaren izena eta honi lotutako goitizena azentua-
rekin edota tonu aldaketarekin bereizten da, hein batean beharbada historikoki
bukaerako -2 oikonimo gehienetan (ez denetan: Barréntxea, Békitxéa, Goikitxea...,
baina Bdrderré, Donférminiené, Exkiirrené...) galdu delako, modu honetara izengoi-
tiak morfologikoki eratzeko aukerak murrizten zirelarik, ez erabat hala ere, ikusi be-
zala bukaerako -z galdutako genitiboaren hondarkia ken baitaiteke. Kasu gutxi dira
hauek, alabaina.

Hualde eta Lujanbioren arabera (2008) Goizuetako azentua bi eratakoa da: go-
ranzkoa eta beheranzkoa, hau da, zenbait hitzek goranzko azentua dute eta beste zen-
baitek beheranzkoa; areago, hainbat hitzetan azentua da esanahia erabakitzen duena:
arrdntza (astoak egiten duena) edo arrantza (arrainak harrapatzea), edo zenbait hitz
motatan sing./pl. bereizketa egiteko erabiltzen da: sémekin (sing.)/sémekin (pl), ardiri
(sing.)/ardiri (pl.), e.a. Azentubide hauxe ber-bera erabiltzen da etxe izena eta goiti-
zena bereizteko: etxe izenak goranzkoa du (cf. Oldso), eta izengoitiak, berriz, behe-
ranzkoa (cf. Olaso).

Ulergarriago egiteko, lan honetan azentu bakarra erabili beharrean bi paratu di-
tugu hitz berean, nolatsu ahoskatzen den ikusteko unitate bakarretan, isolatuetan,
ematen direnean. Kontuan izan behar da beheranzko azentua duten hitzek (gure ka-
suan izengoitiek), bukaeran gorakada nabarmena dutela bakarrik, beste inolako tes-
tuingururik gabe, ahoskatzen direnean; baina hitz-katean ematen direnean, beste
unitate edo segmentuekin batera ematen direnean bukaerako igoera hori jaitsi egi-
ten dela, zuten azentua “galdu” egiten dutela. Horrek adierazten (omen) du azentu
hori berez ez dela hitzarena berarena, prosodikoa baizik, eta esaldiaren barrenean
txertatzen denean ustezko azentua “lekutu” egiten dela, baina alderantziz, bakarrik
gelditzen denean —bakarturik ematen denean— berreskuratu egiten duela. Hona

hemen adibideak:

a) Berezko azentua lehenengo silaban dutenak([+1]): Gdrrené — Garrené,
Gorrené — Gorrené, Mdio — Maid. ..

b) Azentua bigarren silaban ([+2]) dutenen artean hiru eta lau silabako hitzak
aurkitzen ditugu.

b.1. Hiru silaba dituztenak: Alddi — Aldai, Aldintzin — Alduntzin (Al-
duntxin ere bai, ikusi bezala), Alkdso — Alkasé, Arizti — Arizti, Aré-
txa —> Arotxd, Artdantxic — Artantxii, Beldko — Belikd, Borddzpi — Bor-
dazpi (baita Bordaxpi ere), Deskdrga — Deskargd, Erréné — Erréné,
errdta — Errotd, Fardla — Farold, Gorgdri — Gorgori, Itxdrixa (< Egi-
txorrotxa) — Itxortxd (Goi.), Kapéro — Kapérd, Kardéla — Kar-
deld, Karréto — Karrété (Karrétté ere bai), Korrdxka — Korroxkd,
Labitxa — Labitxd, Mertxéne — Mertxéné, Minttéi — Minttéi,
Oldso = Olasé, Oldtxo — Olatxé, Untxdri — Untxari, Perénée — Peroné,
Portolo — Portolé (Porttolé ere bai), Roéri (< Drogeria) — Roéri, Sandn-
ton — Sananton, Txakirtxo — Txakirtxd, Txukbdlda — Txukaldi. ..

b.2. Lau silaba dituztenak: Bikdinborda — Bikainbordd, Borddbe-
rri — Bordaberri, Dominazpi — Dominazpi (Dominiaxpi ere bai),
Errékaldé — Errékaldé, Kapélorri — Kapélorri, Odtrolo — Oattolé...

Beste herri batzuetan (Salaberri 2003: 131) azentuaren lekunea aldatuz egiten da
bereizketa (Santiiko Ermuko baserria / Sdntuko bertakoa) eta, J. 1. Hualdek diosku-
nez, Gipuzkoako zenbait lekutan ezizenak eta herri izenak azentua lekuz aldatuz bereiz-
ten dituzte: T6losa pildtaria ez da Toldsakoa. Zeberion ere, Bizkaian, azentuaz baliatzen
dira baserrien izenak eta berauetan oinarritutako baserritarren izenak bereizteko garaian
(Etxebarria 2002: 16): Sabdile / Sdbale, Artxdnda | Artxanda, Laitéki | Lditoki, Elérria /
Elorria, Apdla / A;Dala, e.a. Bestalde, Patziku Perurenaren irudiko, Leitzan, etxe izenak
eta goitizenak berdintsu ahoskatzen dira, baina «erregela jeneral gisan esateko, izen-
goitiak beti azentu fuerteago du, jatorrizko etxe izenak kasik azenturik ez duenean ere:
Tardo — Tdrdo, Ozparrun — Ozpdrrun, Barun — Barin, Motxene — Mdtxene...».

2.8. Aldaketarik gabeko izengoitiak

Beste batzuetan ez da batere alderik, ez morfologiko edo fonologikorik, etxe
izenaren eta izengoitiaren artean; arrunki morfologikoki zer kendu askorik ez du-
ten oikonimoak izaten dira, zenbait kasutan bustiduraren bidez batetik bestera da-
goen tartea adieraz zitekeen arren: Adrla — Adrla (Err.), Arrdkoitz — Arrdkoitz (EL),
Axtilar — Axdlar (EL.), Aztarrdin — Aztarrdin (Eu.), Eskdrtz — Eskdrtz (Am.), Ka-
tton — Katton (EL.), Medka — Medka (Ari.), Sarrdn — Sarrdn (Goi.).

3. Ondorioak

3.1. Euskal deituren iturri nagusietako bat etxe izengoitiak dira, kopuruari ohar-
tuz gero.

3.2. Bukaerako artikulua (edo -ez) galdu duten deituren oinarrian etxe izen-
goiti hutsa dagoela dirudi: Bidartea — Bidart eta Bidarte, Etxeberria — Etxeberri,
Indartea — Indart, Karrikaburua — Karrikaburu, Salaberria — Salaberri, Sala-
burua — Salaburu, Zubiria — Zubiri. Artikulua atxiki dutenen kasuan, berriz, eus-
karazko leku genitiboaren hondarkia edo, dokumentuak erdaraz idazten baitziren

(zein baitzen ere erdara hori), erromantzeko de preposizioa galdu dela dirudi eta,
leku genitiboa zegoelarik, morfema kentzean oinarriko artikulua berreskuratu dela:
Frantzes Karlosenekoa — Frances de Carlosena — Frances Carlosena; Petri Mikelarene-
koa — Petri / Pedro de Miquelarena — Pedro Miquelarena...

3.3. Etxe izengoitietan funtsean hiru baliabide nagusi erabiltzen dira: ezabaketa
(mota batekoa edo bestekoa, atzizki hipokoristikoaren gehiketaz inoiz), palatalizazioa
eta azentua.

3.4. Herrien arabera baliabide desberdinak erabiltzen dira: leku gehienetan ba-
liabide morfologikoak ditugu (laburdurak, atzizki hipokoristikoak...) edota fonolo-
gikoak (bustidura), eta beste zenbaitetan, Goizuetan bezala, baliabide prosodikoak
(azentua) ere ibiltzen dituzte.

3.5. Maiz baliabide horietako bi elkarrekin agertzen dira: Aldiintzin — Aldin-
txin (Gol.), Endzti — Enaxti (Ar.) (bustidura + azentua), Arrdsenia — Arréxene (It.),
Errdndenia — Errdnddo (It.) (ezabaketa + bustidura), Arginénja — Argintto (Am.),
Mokotikobérda — Mokdtto (Oitz) (ezabaketa + hipokoristiko atzizki bustia)...

3.6. Oikonimoaren eta izengoitiaren artean batere alderik ez dagoenean, ardu-
raxko, zaila izaten da izenari zerbait kentzea edo soinuren bat bustitzea, besteak beste
oinarrian soinu bustia egon daitekeelako: Adrla — Adrla (Err.), Axiilar — Axiilar
(EL.), Xindéla — Xindéla (El.), baina ez beti hala ere: Sardiberri — Sardiberri (EL.),
Sarrdn — Sarrdn (Goi.)...

3.7. Irudi luke Goizuetan (eta bestetan ere bai, segur aski) oikonimoaren azken
-a-ren galtzeak azentuaren erabilera bereizgarria bultzatu duela, alegia, laburtze mor-
fologikoak alderdi prosodikoa sustatu eta suspertu duela.

Bukatzeko, erran nahi dugu ondorio seguruagoak ateratzeko gure herrietako etxe
izenak eta hauetan oinarritutako izengoitiak biltzen dituzten lan monografikoak be-
har ditugula, Euskal Herriko herrialde guztietakoak. Gure oraingo saio hau hondar
ale bat besterik ez da osatu beharra den hondartzan.

